
„ Sia la sorte trista o bona

     „ Che a sto Pielego ghe toca

     „ Gò el coragio, Buzzerona,

     „ De scordarme la to coca.

„ Ma chi nobile xè nato

     „ No pol mai smentir el cuor,

     „ Riconossi da sto trato

     „ El caratere el Signor.

„ Stà cambial che mi te mando

     „ Sul Portier Marco Picini

     „ La xè tal che ti de bando

     „ Ti pol dar tre mesi i nini. 25

„ Vado via col cuor in pezzi

     „ Ne te posso ancora odiar

     „ Vado via curà de bezzi

     „ Vado a farme buzzerar.

Cussì ò scrito e da cogion

     D'una calda lagremeta

     Ò bagnà su la mansion

     El bel nome de Mariela.

Per sigilo a sta Comedia

     Ghe voleva un ato forte,

     Un bel pezzo de Tragedia

     Che me dasse in brazzo a morte.

La se varda dai corsari

     Conte mio per carità!

     Tante volte Lavezzari

     Da Florian m'à replicà.

Pochi mia fora del porto

     I me chiapa sti ladroni,

     I me sbrega el passaporto,

     E spogià fin dei bragoni

